ԱՄՓՈՓԱԹԵՐԹ

«ԿԱՌԱՎԱՐՈՒԹՅԱՆ ԿԱՌՈՒՑՎԱԾՔԻ և ԳՈՐԾՈՒՆԵՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ


	1. Տարածքային կառավարման և ենթակառուցվածքների նախարարություն
	19․03․2024թ․

	
	ԳՍ//8314-2024

	
Տարածքային կառավարման և ենթակառուցվածքների նախարարությունը ««Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծի վերաբերյալ առաջարկություններ և դիտողություններ չունի:

	
Ընդունվել է:

	2. [bookmark: _Hlk161645946]Շրջակա միջավայրի նախարարություն
	13.03.2024թ․

	
	1/01.7/2763-2024

	
Շրջակա միջավայրի նախարարությունը «Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծի վերաբերյալ առաջարկություններ և դիտողություններ չունի:
	

Ընդունվել է։

	3. Բարձր տեխնոլոգիական արդյունաբերության նախարարություն
	12․03․2024թ․

	
	01/17.2/2396-2024

	
«Կառավարության կառուցվածքի և գործունեության մասին» օրենքում լրացումներ կատարելու մասին» օրենքի նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ չունի:
	

Ընդունվել է։

	4. [bookmark: _Hlk161646034]Կրթության, գիտության, մշակույթի և սպորտի նախարարություն
	15․03․2024թ․

	
	01/18.2/7853-2024

	
Կրթության, գիտության, մշակույթի և սպորտի նախարարությունը «Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծի վերաբերյալ առաջարկություններ և դիտողություններ չունի:

	

Ընդունվել է։

	5. Աշխատանքի և սոցիալական հարցերի նախարարություն
	19.03.2024թ.

	
	ՆՄ/ԳԽ/9289-2024

	
«Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի:

	

Ընդունվել է։


	6. Ֆինանսների նախարարություն
	22.03.2024թ․

	
	01/11-1/5833-2024

	
ՀՀ ֆինանսների նախարարությունն ուսումնասիրել է ««Կառավարության կառուցվածքի և գործունեության մասին» Հայաստանի Հանրապետության օրենքում լրացում կատարելու մասին» օրենքի նախագիծը և հայտնում է, որ դիտողություններ և առաջարկություններ չունի:
	

Ընդունվել է։


	7. Արդարադատության նախարարություն
	10.04.2024թ․

	
	/27.1/13788-2024

	
««Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծի 2-րդ հոդվածի «հրապարակման օրվան» բառերն անհրաժեշտ է փոխարինել «հրապարակմանը» բառով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումները:

	

Ընդունվել է։


	8. ՀՀ վարչապետի աշխատակազմի իրավաբանական վարչություն

	15.05.2024թ․

	
	                        02/16.6/17201-2024

	
Նախագծի 1-ին հոդվածով առաջարկվում է լրացում կատարել «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասում և Կառավարությանը վերապահել ոլորտային ներդրումային ծրագրերը հավանության արժանացնելու լիազորություն: Մինչդեռ, հաշվի առնելով իրավական որոշակիության սկզբունքը, պարզ չէ, թե ինչ է այն ենթադրում և ինչ բովանդակություն պետք է ունենան ներդրումային ծրագրերը կամ ինչ չափանիշների հաշվառմամբ է Կառավարությունը որոշում կայացնելու այդպիսի ծրագրերին հավանության արժանացնելիս:

	
Չի ընդունվել։ 

2024 թվականի փետրվարի 13-ի Տարածքային զարգացման և շրջակա միջավայրի նախարարական կոմիտեի նիստի N ԿԱ/52-2024 արձանագրության 3-րդ կետի բ) ենթակետով որոշվել է, որ ՀՀ կառավարությունն այսուհետ ներդրումային ծրագրերը կհաստատի միայն համապատասխան լիազորող նորմերն օրենքով հստակեցնելուց հետո: Միաժամանակ, նշյալ արձանագրության 2-րդ կետով ընդունվել է ի գիտություն, որ ՀՀ արդարադատության նախարարությունը ներկայացրել է լիազորող նորմերի մասով իր կողմից կատարված վերլուծությունը և առաջարկել Էկոնոմիկայի նախարարությանը՝ որպես ոլորտային քաղաքականությունը մշակող լիազոր մարմին, «Կառավարության կառուցվածքի և գործունեության մասին» օրենքում կատարել լիազորող նորմ նախատեսելու վերաբերյալ փոփոխություն:
 Եվ այս առումով, հարկ է նկատել, որ նախագիծը ՀՀ էկոնոմիկայի նախարարության կողմից մշակվել և շրջանառության մեջ է դրվել ՀՀ արդարադատության նախարարության իրականացրած վերլուծության և առաջարկության հիման վրա՝ ելնելով հատվածային լուծումներից խուսափելու և ընդհանուր կարգավորում նախատեսելու անհրաժեշտությունից։
Ավելին, տվյալ նախագծի նպատակն է իրավական որոշակիության սկզբունքին համապատասխան՝ սահմանել ՀՀ կառավարության կողմից ոլորտային ներդրումային ծրագրերին հավանության արժանացնելու լիազորությունը, քանի որ գործնականում ՀՀ կառավարության կողմից հավանության են արժանանում տարբեր ոլորտային ներդրումային ծրագրեր և բացակայում է դրանց հավանության տալու ՀՀ կառավարության լիազորող նորմը։ Ինչ վերաբերում է թե ինչ բովանդակություն պետք է ունենան ներդրումային ծրագրերը կամ ինչ չափանիշների հաշվառմամբ է ՀՀ կառավարությունը որոշում կայացնելու այդպիսի ծրագրերին հավանության արժանացնելիս, ապա հարկ է նկատել, որ ի կատարումն  Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 1․7 կետի՝ Էկոնոմիկայի նախարարության կողմից մշակվել և շրջանառության մեջ է դրվել «Խոշոր ներդրումային ծրագրերի հասկացությունների, դրանց ընթացակարգերի և ներկայացվող պահանջների հայեցակարգը հաստատելու մասին» ՀՀ կառավարության որոշման նախագիծը, որով և առաջարկվում է սահմանել պետության մոտեցումները, ինչպես նաև խոշոր ներդրումային ծրագրերին ներկայացվող հիմնական պահանջները։
Հետևապես, նման պայմաններում, առաջարկում ենք «Կառավարության կառուցվածքի և գործունեության մասին» օրենքով ՀՀ կառավարությանը վերապահել միայն ոլորտային ներդրումային ծրագրերին հավանության արժանացնելու լիազորություն, իսկ ներդրումային ծրագրերին ներկայացվող հիմնական պահանջները սահմանել հիշատակված հայեցակարգի միջոցով՝ հիմք ընդունելով նաև այն հանգամանքը, որ «Արդյունաբերական քաղաքականության մասին» օրենքի 5-րդ հոդվածի համաձայն՝ արդյունաբերության զարգացման պետական միասնական քաղաքականության մշակումն ապահովում է լիազոր մարմինը` ռազմավարությունների, հայեցակարգերի, նպատակային ծրագրերի և այլ ծրագրային փաստաթղթերի նախագծերի մշակման միջոցով, որոնք հաստատում է Հայաստանի Հանրապետության կառավարությունը:



